
ՆԵՐԱԾՈՒԹՅՈՒՆ 

Տարրական դասարաններում մայրենիի ուսումնասիրման նպատակը կրտսեր 

դպրոցականների բառապաշարի մաքրումն ու հարստացումն է, խոսքի հղկումն է ու 

զարգացումը, հայերենի ուղղագրությանը համապատասխան գրելու և կապակցված 

խոսք  կառուցելու կարողությունների մշակումը: Անշուշտ այս խնդիրների 

արդյունավետ լուծումն անհնար է առանց քերականական անհրաժեշտ գիտելիքների 

իմացության և դրանք խոսքում գործածելու համար կարևոր ունակությունների: 

Հայտնի է, որ քերականական հասկացությունները վերացական են, իսկ կրտսեր 

դպրոցականների վերացական մտածողությունը անբավարար է զարգացած: Այս 

պատճառով լեզվական գիտելիքների ուսումնասիրման գործընթացը շահեկան է 

կազմակերպել հետաքրքրաշարժ, ստեղծագործական, երևակայական դարձնող, 

աշակերտների ակտիվությունը բարձրացնող, բարձրակարգ մտածողությունը 

զարգացնող հնարների կիրառմամբ: 

Հետազոտական աշխատանքի թեմայի արդիականությունը պայմանավորված է 

տարրական դպրոցում լեզվական գիտելիքների  ուսումնասիրման կարևորությամբ, 

այդ գործընթացը հետաքրքրաշարժ մեթոդական հնարներով իրականացնելու 

արդյունավետությամբ և այդ ուղղությամբ մեթոդիկայի անկատարությամբ: 

 Հետազոտության նպատակն է մշակել լեզվական տարրական գիտելիքների 

ուսումնասիրման գործընթացն արդյունավետ և հետաքրքրաշարժ դարձնող 

վարժությունների համակարգ և մեթոդական ցուցումներ: 

Հետազոտության նպատակին հասնելու համար իմ առջև դրել եմ հետևյալ 

խնդիրները. 

1. Ուսումնասիրել հետազոտական աշխատանքի թեմայի վերաբերյալ 

մասնագիտական գրականություն և դիտարկել քննարկվող սկզբունքները: 

2. Դիտարկել և ներկայացնել մայրենիի դասագրքերում լեզվական տարրական 

գիտելիքների ուսումնասիրման բովանդակությունն ու ձևերը: 

3. Ներկայացնել լեզվական տարրական գիտելիքների ձեռքբերման գործընթացի 

հետաքրքրության ապահովման միջոցներ: 

4. Մշակել և փորձարկել լեզվական նյութի ուսումնասիրման գործընթացի 

հետաքրքաշարժությանը նպաստող առաջադրանքների համալիր, դիդակտիկ 

և էլեկտրոնային խաղեր: 

Ուսումնասիրության տարբեր փուլերում կիրառել եմ 

հետևյալ մեթոդները․ 

 Հետազոտական աշխատանքի թեմային առնչվող մասնագիտական 

գրականության և տարրական դպրոցի կրթական փաստաթղթերի 

ուսումնասիրում: 

 Դասալսումներ տարրական դասարաններում և արդյունքների վերլուծություն: 

 Հարցախույզ տարրական դասարանների ուսուցիչների շրջանում և 

արդյունքների վերլուծություն: 

 Մշակած դիդակտիկ և էլեկտրոնային խաղերի, առաջադրանքների, 

վարժությունների համակարգի փորձարկում, արդյունքների վերլուծություն: 

 Ոսումնասիրության նորույթը. 

Մշակել և ներկայացրել եմ լեզվական տարրական գիտելիքների ուսումնասիրման 

գործընթացը հետաքրքրաշարժ դարձնելուն նպաստող մեթոդական ցուցումներ: 

 Ուսումնասիրության բազան. 

Ուսումնասիրություններն իրականացրել եմ Արմավիրի մարզի Արևիկի միջնակարգ 

դպրոցում: Ուսումնասիրություններին մասնակցել է 20 դասվար, երկրորդ դասարանի 

12, երրորդ դասարանի 13,  չորրորդ դասարանի 15  աշակերտ: 

ԳԼՈՒԽ I. ՄԱՅՐԵՆԻԻ ՏԱՐՐԱԿԱՆ ԳԻՏԵԼԻՔՆԵՐԻ ԵՎ ԿԱՐՈՂՈՒԹՅՈՒՆՆԵՐԻ 

ՁԵՌՔԲԵՐՄԱՆ ԳՈՐԾԸՆԹԱՑԸ ՏԱՐՐԱԿԱՆ ԴՊՐՈՑՈՒՄ 

1.1 Լեզվական գիտելիքների ուսումնասիրման փուլերն ու մեթոդները I-IV 

դասարաններում 

  Հայտնի է, որ քերականության ուսումնասիրումը կրտսեր դպրոցականների 

բանավոր և գրավոր գրագետ խոսք կառուցելու կարողության զարգացման և 

ձևավորման միջոց է, հետևաբար այն կազմում է մայրենիի դասընթացի բաղկացուցիչ 

մասերից մեկը: 

 Մայրենիի տարրական դասընթացի ուսումնասիրությունն իրականացվում է 

երկու փուլով՝ լեզվական նախագիտելիքների ուսումնասիրում և լեզվական 

տարրական գիտելիքների ուսումնասիրում: 

  Այս փուլերը միմյանցից տարբերվում են ոչ միայն իրենց ընդգրկած լեզվական 

հասկացությունների ծավալով ու խորությամբ, այլև հետապնդած նպատակներով ու 

խնդիրներով և դրանցով պայմանավորված ուսուցման  մեթոդներով ու ձևերով: 

         Լեզվական նախագիտելիքների ուսումնասիրման փուլում  իմաստավորվում են  

այն պարզ հասկացությունները, որոնք անհրաժեշտ են երեխաների  խոսքի և 

լեզվամտածողության զարգացման, կարդալու և գրելու տարրական 

կարողությունների ձեռքբերման համար: Որպես լեզվական նախագիտելիքներ 

յուրացված հասկացությունները հիմք են նախապատրաստում հետագայում 

լեզվական տարրական գիտելիքների ձեռքբերման  համար [7, էջ 216]: 

  Լեզվական տարրական գիտելիքների ուսումնասիրման փուլում ձեռք բերված 

լեզվական հասկացությունները անհրաժեշտ են  երեխաների բանավոր և գրավոր 

գրագետ խոսք կառուցելու կարողության ձևավորման, լեզվամտածողության 

զարգացման և հիմնական դպրոցում համակարգված քերականության յուրացման 

համար:    

  Լեզվական տարրական գիտելիքների ուսումնասիրումը տարրական դպրոցում 

իրականացվում է վերլուծական–համադրական մեթոդով, համաձայն որի` լեզվական 

նոր գիտելիքի ձեռքբերման գործընթացում աշակերտները  տարաբնույթ 

վարժությունների կատարման ճանապարհով վերլուծում են, համեմատում 

ուսումնասիրվող երևույթների, առարկաների ու գործողությունների անվանումները, 

որոշում դրանց միջև ընդհանրությունները, տարբերությունները, ձևակերպում 

եզրակացություններ, կատարում պարզ դատողություններ [7, էջ 230]: 

 Այսպիսով, լեզվական տարրական գիտելիքների ուսումնասիրումը II-IV 

դասարաններում շահեկան է իրականացնել տարատեսակ վարժությունների 

միջոցով` գործնական վարժություններից դեպի տեսություն մեթոդական ուղիով՝ 

աստիճանաբար նվազեցնելով ուսուցչի մասնակցությունն այդ գործընթացին:    

1.2 Լեզվական գիտելիքների տեղն ու դերը տարրական դասարանների մայրենիի 

դասագրքերում 

 Հետազոտական աշխատանքի թեմայի շրջանակում ուսումնասիրել եմ տարրական 

դասարանների «Մայրենի»-ի դասագրքերը` բացահայտելու համար, թե ինչ տեղ են 

գրավում լեզվական գիտելիքները I-IV դասարանների մայրենիի ծրագրում և 

մայրենիի դասագրքերում, մեթոդական ինչ սկզբունքներով են ներկայացված այդ 

գիտելիքները [12]: 

Ըստ հետապնդած նպատակների լեզվական վարժությունների տեսակների տեղը          

2-4-րդ դասարանների մայրենիի դասագրքերում 

 

Ըստ ներկայացված գծակարգերի` ակնհայտ է, որ 2-րդ և 3-րդ դասարանների 

մայրենիի դասագրքերում լեզվական տարրական գիտելիքների ուսումնասիրման 

նպատակով առավել շատ են մարզողական վարժությունները: Այս վարժությունների 

հիմնական նպատակն է կարդացած բնագրերի կամ դրանց հատվածների շուրջ 

աշխատանքների կատարելը` ընտրել, ընդգծել, փոխարինել, ամբողջացնել: Այս 

աշխատանքները, անշուշտ, նպաստում են երեխաների` նոր սովորած գիտելիքները 

վարժ կիրառելուն: Սակայն իմ ուսումնասիրությունների ժամանակ նկատեցինք, որ 

վարժությունների այս տեսակներում տրվող առաջադրանքները չեն նպաստում 

աշակերտների ակտիվացմանը, ստեղծագործականությանը: Սովորողները չեն 

փորձում համագործակցել իրենց ընկերների հետ. առաջադրանքները կատարում են 

հիմնականում լուռ, առանց հաղորդակցվելու: Իսկ 4-րդ դասարանի մայրենիի 

դասագրքրում առավել շատ տեղ են զբաղեցնում վերլուծական վարժությունները: Այս 

տեսակի վարժությունների կատարման  միջոցով զարգանում է սովորողների 

վերլուծական-քննադատական մտածողությունը: Միաժամանակ, քիչ տեղ է 

հատկացված ստեղծագործական վարժություններին, մինչդեռ ըստ առարկայական 

ծրագրի` պետք է շատ ուշադրություն դարձնել սովորողների` նոր յուրացրած 

լեզվական հասկացությունները ստեղծագործաբար կիրառելու կարողությունների 

զարգացմանը: 

Ըստ ձևավորվող գիտելիքների ոլորտի լեզվական վարժությունների տեսակների 

տեղը 2-4-րդ դասարանների մայրենիի դասագրքերում 

Գծակարգերից պարզ է դառնում, որ 2-րդ դասարանի մայրենիի դասագրքում 

գերակշիռ մասը հատկացված է բառակազմական վարժություններին, 3-րդ-ում` 

ձևաբանական, 4-րդ-ում` շարահյուսական վարժություներին: Անշուշտ, մայրենիի 

ծրագրում այսպես է նախատեսված և ըստ ձևավորվող գիտելիքների ոլորտի 

իրականացվող  վարժությունների տեսակների կիրառումը իրականացվում է 

աստիճանաբար` դասարանից դասարան բարդանալով: Սակայն նշված 

դասագրքերում զետեղված վարժությունների առաջադրանքները թեև միօրինակ չեն, 

բայց ունեն միևնույն կարողությունները ձևավորելու միտում` նույն ձևաչափով: 

Պակասում են սովորողների ստեղծագործական կարողությունները փոխներգործուն, 

հետաքրքրաշարժ ճանապարհով զարգացնելու հնարներ: 

1.3 Լեզվական տարրական գիտելիքների ձեռքբերման գործընթացի հետաքրքրության 

ապահովման միջոցները 

 Հայտնի է, որ այսօր նվազել է ուսման նկատմամբ աշակերտների 

հետաքրքրությունները: Կարծում եմ` ուսումնական գործունեության նկատմամբ 

կրտսեր դպրոցականների հետաքրքրությունների մակարդակի անկումն 

պայմանավորված է ուսուցման գործընթացում տեղեկատվական և հաղորդակցական 

տեխնոլոգիաների, դիդակտիկ խաղերի ոչ հաճախ կիրառմամբ: 

Լեզվական գիտելիքների ուսումնասիրումը սովորողների համար ավելի 

հետաքրքաշարժ ու մատչելի  դարձնելու նպատակով` դասի պլանավորման հիմքում 

շահեկան է տեղեկատվական և հաղորդակցական տեխնոլոգիաների կիրառումը: 

Ուսուցման գործընթացում մեծ նշանակություն ունեն էլեկտրոնային կրթական 

հարթակները։ 

 Վիրտուալ կրթական հարթակներում ստեղծվող ուսումնական ռեսուրսները 

բարձրացնում են սովորողների ակտիվությունը, կրթական գործընթացը դարձնում 

առավել ակնառու և հետաքրքիր, սովորողների մեջ ձևավորում են տեղեկատվական 

մշակույթ, ակտիվացնում են նրանց իմացական և մտածական գործընթացները, 

ցուցաբերում են ուսուցման անձնակողմնորոշիչ և տարբերակված մոտեցում։  

Էլեկտրոնային ուսումնաօժանդակ նյութերի ստեղծման հիմքում դրված են 

կրթական ժամանակակից տեխնոլոգիաներն ու մոտեցումները, ինտերակտիվ 

ուսուցման և ուսումնառության մեթոդները: Դրանք կազմվում են՝ ելնելով մի շարք 

սկզբունքներից [1, էջ 3]: 

  Ուսումնական գործընթացում կիրառվող էլեկտրոնային ռեսուրսները միտված 

են դասավանդումն արդյունավետ կազմակերպելու, ուսուցանվող նյութի 

արդյունավետ հասանելիությունն ապահովելու, պետական չափորոշչի և 

առարկայական չափորոշիչների պահանջները կատարելու համար [4, էջ 16]: 

  Լեզվական նյութի ուսումնասիրման ընթացքում հետաքրքրաշարժություն են 

առաջացնում դիդակտիկ խաղերի կիրառումը: Խաղային հնարների 

մանկավարժական արժեքն այս դեպքում այն է, որ խաղալիս ակտիվանում են 

երեխաների մտավոր գործունեությունը և ճանաչողական հետաքրքրությունները` 

նպաստելով ուսումնական նյութի գիտակցական յուրացմանը, զարգացնելով 

սովորողների ինքնուրույնությունն ու ինքնագործունեությունը: 

  Լեզվական խաղերը լրացնում են լեզվական վարժությունների համակարգը: 

Դրանք նպաստում են լեզվական գիտելիքների ձեռքբերման դժվարությունների 

հաղթահարմանը [9, էջ 4]: 

         Դիդակտիկ խաղերն իրենց նպատակադրումով արդյունավետ ուսումնական 

գործունեություն ապահովող այն հնարներից են, որոնք զգալիորեն նպաստում են 

գիտելիքների ձեռքբերման գործընթացում հետաքրքրության և բարձր 

դրդապատճառայնության առաջացմանը [6, էջ 13]: 

 1. Խաղը թեթևացնում է սխալների և անհաջողությունների թողած 

ազդեցությունը։ Լինելով գործունեության բավականին լուրջ տեսակ` այն միևնույն 

ժամանակ երեխայի մեջ չի առաջացնում հիասթափության, անհաջողության 

զգացողություն։             

Ուսումնական գործընթացը աշխուժացնում են խաղում տեղ գտած հեքիաթային, 

երևակայական տարրերը, հետաքրքրաշարժ նկարներն ու ուշագրավ բնագրերը: 

  2. Խաղը անփոխարինելի միջոց է երեխայի երևակայությունը զարգացնելու 

համար։ Երեխաները, խաղի միջոցով սնելով իրենց երևակայությունը, խորացնում և 

ամրապնդում են անձի շատ արժեքավոր հատկություններ` համարձակությունը, 

վճռականությունը, կազմակերպվածությունը, հնարամտությունը և այլն։  

  3. Խաղերը, հաճախ  մրցույթային տարրեր են պարունակում, որոնք 

երեխաներին ակտիվացնում են, ձևավորում առաջատարության ձգտում: 

  4. Խաղը երեխայի համար մտավոր ներուժի օգտագործման լավագույն միջոց է, 

հիմք, որի վրա փորձարկվում, կիրառվում են մտածողության, խոսքի, երևակայության 

պտուղները [3, էջ 5]:            

  Այսպիսով, հանգեցի այն եզրակացության, որ լեզվական նյութի 

ուսումնասիրման ընթացքում հետաքրքրաշարժություն կարող ենք ապահովել 

դիդակտիկ խաղերի, էլեկտրոնային առաջադրանքների շարունակական և 

նպատակային կիրառմամբ: 

ԳԼՈՒԽ II. ԼԵԶՎԱԿԱՆ ՏԱՐՐԱԿԱՆ ԳԻՏԵԼԻՔՆԵՐԻ ՈՒՍՈՒՄՆԱՍԻՐՄԱՆ 

ԳՈՐԾԸՆԹԱՑԸ II-IV ԴԱՍԱՐԱՆՆԵՐՈՒՄ 

2.1. Մայրենիի ուսումնասիրման գործընթացի էությունն ու պրակտիկան 

 Հետազոտական աշխատանքի հիմնախնդրի շրջանակում ինձ հետաքրքրում էր 

մայրենիի լեզվական տարրական գիտելիքների ուսումնասիրման բովանդակության և 

ընթացքի վերաբերյալ տարրական դասարանների ուսուցիչների կարծիքները: Այս 

նպատակով իրականացրի հարցախույզ տարրական դասարանների քսան ուսուցչի 

շրջանում: 

 Հարցաթերթիկի հարցերին կից ներկայացրել էի ակնկալվող պատասխան-

տարբերակներ, որպեսզի ինձ հետաքրքրող հարցերին ուսուցիչների տված 

պատասխանները դիպուկ և հավաստի լինեին (Տե՛ս հավելված 1): 

 Ներկայացնեմ հարցախույզի արդյունքների վերլուծությունը: 

1. Ո՞ր դասարանում եք դասավանդում.         

                                                                 

 Առաջին հարցի արդյունքների վերլուծությունից պարզ դարձավ, որ 

ուսումնասիրությանը մասնակցած ուսուցիչների 10%-ը դասավանդում է առաջին, 

20%-ը` երկրորդ, 40%-ը` երրորդ, 30%-ը` չորրորդ դասարաններում, ինչը 

հնարավորություն կտա հարցախույզի արդյունքները վերլուծելիս լինել ավելի 

օբյեկտիվ և հավաստի:  

2. Մայրենիի դասագրքերում լեզվական նյութը վարժությունների հատկապես ո՞ր 

տեսակներով է ներկայացված: Նշե՛ք, խնդրում եմ, 1-5 հաջորդականությամբ (1` 

նվազագույն, 5` առավելագույն) ամենաշատ կիրառված տեսակները: 

Ըստ հետապնդած նպատակների`                                                                                                                                              

10% 

20% 

30% 

40% 

Առաջին Երկրորդ Երրորդ Չորրորդ 

Երկրորդ հարցին ուսուցիչների տված պատասխանների վերլուծությունից պարզ 

դարձավ, որ նրանց 36%-ը կարծում է, որ մայրենիի դասագրքերում լեզվական նյութը 

մարզողական վարժություններով է ներկայացված, այսինքն, աշխատանքները 

հիմնականում կատարվում են լեզվական նյութի ուսումնասիրման իմաստավորման 

փուլում երեխաների կարդացած բնագրերի կամ դրանցից ընտրված հատվածների 

շուրջ: Մայրենիի դասագրքերը այս տեսանկյունից ուսումնասիրելու ընթացքում 

պարզեցի, որ ուսուցիչները հիմնականում ճիշտ են պատասխանել: Գտնում եմ, որ 

ստեղծագործական վարժություններին անհրաժեշտ է մեծ տեղ հատկացնել, քանի որ 

դրանք զարգացնում են ձեռք բերած գիտելիքները գրավոր կամ բանավոր խոսքում 

ստեղծագործաբար կիրառելու աշակերտների կարողությունները: 

Ըստ ձևավորվող գիտելիքների ոլորտի`    

Մարզողական 

Վերլուծական 

Կիրառական 

Ստեղծագործական 

 Հարցախույզի այս հարցին ուսուցիչների տված պատասխանների 

վերլուծությունից պարզ դարձավ, որ նրանց 30%-ը կարծում է` մայրենիի 

դասագրքերում լեզվական նյութը ներկայացված է շարահյուսական 

վարժություններով: Ուսուցիչների 26%-ը կարծում է, որ մայրենիի դասագրքերում 

լեզվական նյութը ներկայացված է ձևաբանական վարժություններով, այսինքն, 

իրականացվում է խոսքի մասերի ուսումնասիրություն:  

3. Նշե՛ք այն հիմնական դժվարությունները, որոնք առկա են լեզվական 

տարրական գիտելիքների ուսումնասիրման գործընթացում.  

Ուսուցչի  դժվարություններ Աշակերտի դժվարություններ 

Ճիշտ մեթոդների, հնարների 

ընտրություն: 

Նյութը գիտակցորեն չեն ընկալում: 

Աշակերտների նկատմամբ 

անհատական մոտեցումների 

ցուցաբերում: 

Անցած նյութերը արագ մոռանում են 

կամ շփոթում: 

Դասագրքերում լեզվական գիտելիքների 

ոչ պարուրաձև արտացոլում: 

Նյութի մեխանիկական վերհիշում: 

Լեզվական գիտելիքների մատչելի և 

հետաքրքիր ներկայացման մեթոդիկայի 

բացակայություն: 

Ուշադրության և հիշողության ոչ 

կամածինությունը, հեռավար դասերի 

ընթացքում նրանց 

հետաքրքրվածությունը: 

0 5 10 15 20 25 30

Հնչյունային 

Բառակազմական 

Ձևաբանական 

Շարահյուսական 

Ուղղագրական 

Հնչյունային Բառակազմական Ձևաբանական Շարահյուսական Ուղղագրական 

 10% 

26% 

30% 

 12% 

 22% 

Երրորդ հարցին ուսուցիչների տված պատասխանների դասակարգումից 

պարզ դարձավ, որ լեզվական տարրական գիտելիքների ուսումնասիրման 

գործընթացում դժվարությունների հանդիպում են թե ուսուցիչները, թե 

աշակերտները: Ուսուցչի դժվարությունը աշակերտների անհատական 

առանձնահատկությունների, նրանց  տարամակարդակ մտավոր գիտելիքների և 

կարողությունների հաշվառման գորընթացում ուսուցման մատչելիության, 

զննականության, անընդհատության, աշակերտների ակտիվության ապահովումն է: 

Աշակերտի դժվարությունը լեզվական գիտելիքների գիտակցական ընկալումն է, 

հոգեկան իմացական գործընթացների կենտրոնացումը: 

 4. Ի՞նչ միջոցներ եք կիրառում լեզվական տարրական գիտելիքների 

ուսումնասիրումը հետաքրքրաշարժ դարձնելու համար.      

 

Չորրորդ հարցին ուսուցիչների տված պատասխանների վերլուծությունից պարզ 

դարձավ, որ նրանց 82%-ը լեզվական տարրական գիտելիքների ուսումնասիրումը 

հետաքրքրաշարժ դարձնելու համար կիրառում է զննական այնպիսի միջոցներ, 

որոնցով հնարավոր է ակտիվացնել աշակերտների բոլոր զգայարանները: 

Ուսուցիչների 71%-ը կիրառում է փոխգործուն մեթոդական հնարներ, որոնք 

բարձրացնում են աշակերտների ճանաչողական ակտիվությունը, նպաստում են 

կրթական գործընթացին աշակերտների ակտիվ ներգրավմանը:  

0 10 20 30 40 50 60 70 80 90

Դիդակտիկ խաղեր 

Փոխգործուն մեթոդական հնարներ 

Էլեկտրոնային առաջադրանքներ և խաղեր 

Տեղեկատվական և հաղորդակցական 
տեխնոլոգիաներ 

Զննական միջոցներ  82% 

 60% 

 30% 



15 
 

5. Նշե՛ք, խնդրեմ, Ձեր առաջարկությունները, որոնք կնպաստեն լեզվական 

տարրական գիտելիքների ուսումնասիրման գործընթացում սովորողների 

դժվարությունների հաղթահարմանը: 

Ուսուցիչների տված պատասխանների վերլուծությունից պարզ դարձավ, որ նրանց 

կարծիքով լեզվական նյութի ուսումնասիրման ընթացքում առաջացած խնդիրները 

կարելի է լուծել, եթե քերականական գիտելիքների ձեռքբերման գործընթացը 

կազմակերպվի հետաքրքրաշարժ ձևերով: Ուսուցիչները առաջարկել են լեզվական 

տարրական գիտելիքները ուսումնասիրել փոխներգործուն մեթոդների, ՏՀՏ-ի, 

էլեկտրոնային խաղերի, առաջադրանքների, մեթոդական և ուսումնաօժանդակ 

ձեռնարկների առաջարկած վարժությունների համակարգի կիրառմամբ:  

 Այսպիսով, հարցախույզի արդյունքները ցույց տվեցին. 

1. Մայրենիի դասագրքերում լեզվական նյութը ներկայացնող վարժությունները 

նպաստում են սովորողների ձեռք բերած գիտելիքները կարողությունների և 

հմտությունների վերածելուն, նրանց վերլուծական-համադրական 

մտածողության ձևավորմանը: 

2. Լեզվական տարրական գիտելիքների ուսումնասիրման գործընթացում 

քերականական հասկացությունների վերացական լինելու, դրանց յուրացման 

գործընթացը սխալ կազմակերպելու պատճառով լեզվական նյութի յուրացումը 

դառնում է ձևական, ոչ հիմնավոր: 

3. Լեզվական նյութի ուսումնասիրումը հետաքրքրաշարժ դարձնելու համար 

շահեկան է կիրառել էլեկտրոնային, դիդակտիկ խաղեր և առաջադրանքներ, 

փոխգործուն մեթոդական հնարներ, զննական միջոցներ: 

 2.2 Լեզվական տարրական գիտելիքների յուրացմանը նպաստող էլեկտրոնային 

խաղերի և հետաքրքրաշարժ վարժությունների կիրառումը մայրենիի դասերին 

 Իմ ուսումնասիրությունների, ուսուցիչների շրջանում անցկացրած 

հարցախույզի արդյունքները վերլուծելով` հանգեցի այն եզրակացության, որ 

աշակերտներին շատ հետաքրքրում են էլեկտրոնային խաղերը, հետաքրքրաշարժ 

վարժությունները, իսկ ուսուցիչների ճնշող մեծամասնությունը դժվարանում է նման 

առաջադրանքների համակարգ ստեղծելու հարցում: Մշակեցի և փորձարկեցի 

հետաքրքրաշարժ առաջադրանքներ:  

 Ներկայացնեմ  կատարածս աշխատանքները նշված ուղղությամբ: 

1. Դասարանը` 2-րդ  

Թեմատիկ խումբը` <<Տեսնես` լավ է, թե վատ>> 

Դասի թեման` Լ. Սարգսյան, <<Տղան ու մրջյունը >>: Բարդ բառեր 

Դասի ընթացքը`  

Խթանման փուլ.  

Էլեկտրոնային խաղ. 

  Խաղի նպատակները. բառեր կազմելու աշակերտների գիտելիքների 

ամրակայում, բառապաշարի հարստացում, նախապատրաստում <<Բարդ բառեր>>  

թեմայի ուսուցմանը: 

     Խաղի ընթացքը. Էկրանին հայտնվեցին տարբեր բառեր: Աշակերտները իրար 

միացնելով տրված բառերը` կազմեցին նոր բառեր: Յուրաքանչյուր բառ կազմելուց 

աշակերտները գրեցին գրատախտակին, այնուհետև կատարեցինք վերլուծություն: 

Աշակերտները նկատեցին, որ կային բառեր, որ իրար միացան ա-ի օգնությամբ, իսկ 

որոշ բառեր էլ` առանց ա-ի: Այսինքն նոր կազմված բառերը ստացվեցին 2 

արմատների միացումից կամ 2 արմատների և ա-ի օգնությամբ: 

Այնուհետև հիմք ընդունելով աշխատանքի արդյունքում ձեռք բերած գիտելիքները` 

սահմանեցինք ձևակերպումը. 

երկու և ավելի արմատ ունեցող բառերը բարդ բառեր են: 

   Խաղի հղումը. https://learningapps.org/display?v=pnzizfjjj20:  

https://learningapps.org/display?v=pnzizfjjj20

Իմաստավորման փուլ.   

Դիդակտիկ խաղ. <<Ստուգի՛ր ընկերներիդ աշխատանքը>> 

   Խաղի նպատակները. բառակազմական գիտելիքների ամրակայում, զույգերով 

աշխատելու աշակերտների կարողության զարգացում: 

   Անհրաժեշտ պարագաներ. քարտեր` 5-ական տարբեր կազմություն ունեցող 

բառերով: 

   Խաղի ընթացքը. խաղն իրականացրինք զույգերով: Յուրաքանչյուր զույգի  

տվեցինք 1-ական քարտ (տե՛ս հավելված 3): Աշակերտները որոշեցին յուրաքանչյուր 

բառի կազմությունը, դասակարգեցին բառերը ըստ կազմության: Աշխատանքն 

ավարտելուց հետո զույգերը փոխանակեցին աշխատանքները և կատարեցին 

փոխստուգումներ: Աշակերտներից մեկը ստուգեց բառերի կազմությունը, իսկ մյուսը` 

դասակարգումը (Տե՛ս հավելված 2): 

 

    

Կշռադատման փուլ.  

Էլեկտրոնային խաղ. 

  Խաղի նպատակները. պարզ, ածանցավոր, բարդ բառերի տարբերակման, բառը 

բառակազմական վերլուծության ենթարկելու աշակերտների կարողությունների 

ամրակայում: 

     Խաղի ընթացքը. սկզբում ներկայացվեց մի աղյուսակ` 3 սյունակի բաժանված` 

պարզ, բարդ, ածանցավոր: Այնուհետև տրվում էին բառեր, աշակերտները այդ 

բառերը համապատասխանեցրին` ըստ սյունակների` յուրաքանչյուր բառ 

ենթարկելով բառակազմական վերլուծության: Տրված բառերի արմատներով և 

ածանցներով կազմեցին նոր բառեր:  

   Խաղի հղումը. https://learningapps.org/display?v=p842e033c20:  

 

     

2. Դասարանը` 3-րդ 

Թեմատիկ խումբը` <<Ամենասովորական հրաշքներ>> 

Դասի թեման` Ա.  Լինդգրեն, <<Կառլսոնը, որն ապրում էր տանիքում>>: Ածական 

անուն  

Դասի ընթացքը`   

Խթանման փուլ. 

Դիդակտիկ խաղ. <<Օգնիր հասկանալ` ո՞վ կամ ի՞նչ է պատկերված>>  

  Խաղի նպատակները. առարկաների էական հատկանիշները նկատելու, 

նկարագրելու (առարկայի  հատկանիշ ցույց տվող բառերի օգտագործմամբ)  

աշակերտների կարողությունների զարգացում, նախապատրաստում <<Ածական 

անուն>> թեմայի ուսուցմանը: 

https://learningapps.org/display?v=p842e033c20
https://www.facebook.com/hashtag/%D6%85%D5%A3%D5%B6%D5%AB%D6%80_%D5%B0%D5%A1%D5%BD%D5%AF%D5%A1%D5%B6%D5%A1%D5%AC_%D5%B8%D5%BE_%D5%A5%D5%B4_%D5%A5%D5%BD?source=feed_text&epa=HASHTAG

  Անհրաժեշտ պարագաներ. առարկայական նկարներ, աչքերը փակելու 

հարմարանք (կտոր): 

   Խաղի ընթացքը. պատահականության սկզբունքով ընտրեցինք  մի աշակերտի, 

փակեցինք նրա աչքերը, տվեցինք` մի նկար: Մնացած աշակերտները այնպես 

բնութագրեցին, թե ինչպիսին է նկարում պատկերվածը, որպեսզի փակ աչքերով 

աշակերտը հասկանար, թե ինչ կամ ով է պատկերված իր ձեռքի նկարում: 

Բնութագրման ժամանակ աշակերտները թվարկեցին հատկանիշներ: Գուշակելու 

դեպքում, աշակերտները փոխվեցին, իսկ չգուշակելու դեպքում լրացուցիչ հուշումներ 

տվեցինք:  

Խաղից հետո բացատրեցինք, որ հատկանիշ ցույց տվող այս բոլոր բառերն այսուհետ 

կանվանենք ածական: 

 Քարտեր. 

 

         

  

Կշռադատման փուլ.  

Էլեկտրոնային խաղ. 

     Խաղի նպատակները.  առարկայական նկարներով տրված գոյականներին 

համապատասխան ածականներ որոշելու, ածական+գոյական 

բառակապակցություններով նախադասություններ կազմելու աշակերտների 

կարողությունների զարգացում, մտածողության, ուշադրության զարգացում: 

     Խաղի ընթացքը. խաղն իրականացրինք  համադասարանային եղանակով: 

էկրանին ներկայացվեց առարկայական նկարներով տրված գոյականներ և 

ածականներ: Աշակերտները համապատասխանեցրին ածականները նկարներին և 

ստացված բառակապակցություններով կազմեցին նախադասություններ: 

     Խաղի հղումը. https://learningapps.org/display?v=peox6zv5320: 

 

3. Դասարանը` 4-րդ 

Թեմատիկ խումբը` <<Ես այսպե՛ս ասեմ, դու այնպե՛ս հասկացիր>> 

Դասի թեման` Եզոպոս, <<Երկնքի բոլոր աստղերը ճանաչում էին նրան>>: Թվական 

անուն 

Դասի ընթացքը`  

Խթանման փուլ. 

Էլեկտրոնային խաղ.   

    Խաղի նպատակները. քանակական թվականներից դասական թվականների 

կազմում,ըստ տեսակների` թվականները խմբավորելու, քանակական թվականներից 

դասական թվականներ կազմելու (և հակառակը) աշակերտների կարողությունների 

զարգացում, զույգերով աշխատելու կարողությունների զարգացում: 

Խաղի ընթացքը. աշակերտները կազմեցին զույգեր ըստ ցանկության: Զույգերը 

հերթով մոտենում էին գրատախտակին: Էկրանին ներկայացվում էր թվական, 

զույգերից մեկը որոշում էր տեսակը, մյուս աշակերտը այն դարձնում էր դասական 

(քանակական) թվական: Դժվարանալու դեպքում օգնում էին միմյանց: 

https://learningapps.org/display?v=peox6zv5320


21 
 

 

Իմաստավորման փուլ. 

Էլեկտրոնային խաղ. 

   Խաղի նպատակները. քանակական թվականները բառերով գրելու,  քանակական 

թվականներից դասական թվականներ կազմելու, դրանք նախադասությունների մեջ 

գործածելու աշակերտների կարողությունների զարգացում: 

     Խաղի ընթացքը. էկրանին տրված էին թվերով գրված քանակական թվականներ, 

աշակերտները դրանք գրեցին տառերով, դարձրեցին դասական թվականներ, 

գործածեցին նախադասությունների մեջ: 

     Խաղի հղումը. https://learningapps.org/display?v=pzkgm9yqj20: 

 

Կշռադատման փուլ. 

Էլեկտրոնային խաղ.   

    Խաղի նպատակները. գոյականի, բայի, ածականի, թվականի վերաբերյալ 

սովորողների  գիտելիքների ամրապնդում, աշակերտների ուշադրության, արագ 

կողնորոշվելու կարողությունների զարգացում: 

    Խաղի ընթացքը. էկրանի վերևի մասում տրված էին գոյական, բայ, ածական, 

թվական վանդակները, իսկ ներքևում` տվյալ խոսքի մասերին պատկանող բառեր: 

https://learningapps.org/display?v=pzkgm9yqj20

Յուրաքանչյուր խոսքի մասի վանդակը ընտրելուց հետո աշակերտները ընտրեցին 

այդ խոսքի մասին պատկանող բառերի վանդակները: Սխալ վանդակ սեղմելու 

դեպքում  բառը կարմրում էր, իսկ ճիշտ վանդակի դեպքում` բացվում էր վանդակի 

ետևում թաքնված մասը: Ամբողջ աշխատանքը ճիշտ կատարելուց հետո բացվեց  

խրախուսական նկար:  

     Խաղի հղումը. https://learningapps.org/display?v=p5kk32fja20: 

 

 Իմ կողմից մշակած և փորձարկված էլեկտրոնային խաղերը, հետաքրքրաշարժ 

վարժությունները մեծապես նպաստեցին մայրենիի դասերի ընթացքում լեզվական 

տարրական գիտելիքների ուսումնասիրման և յուրացման գործընթացն առավել 

արդյունավետ դարձնելուն, աշակերտների ակտիվ մասնակցությանը, ուսումնական 

նյութերի նկատմամբ նրանց հետաքրքրության դրսևորմանը, շահագրգիռ 

դրդապատճառների ձևավորմանը: 

 

 

 

 

 

 

 

https://learningapps.org/display?v=p5kk32fja20

ԵԶՐԱԿԱՑՈՒԹՅՈՒՆՆԵՐ  

1. Թեև մեթոդական գրականությունը հարուստ է լեզվական տարրական 

գիտելիքների մասին նյութերով, սակայն դրանց ուսումնասիրման 

գործընթացում բացահայտեցինք, որ ուսումնական գործընթացի 

հետաքրքաշարժությանը նպաստող դիտարկումները գրեթե բացառվում են: 

2. Լեզվական գիտելիքների ուսումնասիրումը տարրական դասարաններում 

շահեկան է կազմակերպել հետաքրքրաշարժ նյութերի միջոցով` ապահովելու 

համար սովորողների դրական դրդապատճառները և ուսումնական 

գործընթացի արդյունավետությունը: Այս տեսանկյունից մայրենիի 

դասագրքերում սակավ են սովորողների ստեղծագործական 

կարողությունները փոխներգործուն, հետաքրքրաշարժ ճանապարհով 

զարգացնելու հնարներ: 

3. Հաշվի առնելով կրտսեր դպրոցականների հետաքրքրությունների շրջանակի 

ընդլայնումը, ինչպես նաև առցանց դասերի առանձնահատկությունները` 

լեզվական տարրական գիտելիքների ուսուցման գործընթացը արդյունավետ է 

իրականացնել էլեկտրոնային կրթական ռեսուրսների կիրառմամբ: 

4. Դիդակտիկ, էլեկտրոնային խաղերի, սովորողների` ստեղծագործական, 

երևակայական միտքը խթանող բազմազան հնարների, առաջադրանքների 

համալիրի կիրառման դեպքում լեզվական գիտելիքների ուսումնասիրման 

գործընթացը դառնում է ավելի հետաքրքաշարժ, հաճելի և արդյունավետ:  

ԱՌԱՋԱՐԿՈՒԹՅՈՒՆՆԵՐ 

1. Մեթոդական գրականության մեջ ավելի մեծ տեղ տալ լեզվական տարրական 

գիտելիքների ձեռքբերման գործընթացի հետաքրքրության ապահովման 

միջոցներին, ներկայացնել համապատասխան մեթոդական ցուցումներ: 

2. Մայրենիի դասագրքերի լեզվական նյութի բաղադրիչում ավելացնել 

աշակերտների ստեղծագործական կարողությունները փոխներգործուն, 

հետաքրքրաշարժ ճանապարհով զարգացնող վարժություններ և 

առաջադրանքներ: 

3. Մշակել և տարրական դպրոցում գործածության երաշխավորել էլեկտրոնային 

ռեսուրսների կիրառմամբ խաղեր, առաջադրանքներ, որոնք կնպաստեն 

լեզվական տարրական գիտելիքների յուրացման գործընթացի 

հետաքրքրաշարժությանն ու արդյունավետությանը: 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1. Ավագյան Լ., Ենոքյան Տ., Վիրտուալ կրթական հարթակում (innostud․am) 

էլեկտրոնային ռեսուրսների ստեղծում, 21 էջ: 

2. Արղության Ա., Դիդակտիկ խաղերի ուսուցողական նշանակությունը 

տարրական դասարաններում: 

3. Բալայան Ա., 200 խաղ, Եր., Զանգակ, 2017, 112 էջ: 

4. Բալայան Ա., Չիբուխչյան Կ., Ստեփանյան Ռ., Էլեկտրոնային կրթական 

պաշարների եւ թվային տեխնոլոգիաների կիրառումը դպրոցում,Եր., 327 էջ: 

5. Բալայան Ա., Չիբուխչյան Կ., Ստեփանյան Ռ., Էլեկտրոնային ռեսուրսների 

ստեղծման ուսումնական ձեռնարկ, Եր., 404 էջ: 

6. Գյուլամիրյան Ջ., Խաղալով սովորենք, Եր., ԶԱՆԳԱԿ-97, 2013, 80 էջ: 

7. Գյուլամիրյան Ջ., Մայրենիի ուսուցման մեթոդիկա, Եր., Զանգակ, 2018, 344 էջ: 

8. Թորոսյան Կ., Սարգսյան Վ., Խաչատրյան Հ., Չիբուխյան Կ., Մայրենի 4: 

Հանրակրթական դպրոցի 4-րդ դասարանի դասագիրք, Եր., ՄԱՆՄԱՐ, 2017, 

176 էջ:   

9. Հայոց լեզու, գրականություն, Հանրակրթական դպրոցի առարկայական 

ծրագրեր, Եր., Անտարես, 2014: 

10. Սարգսյան Վ., Մայրենի 1: Դասագիրք հանրակրթական դպրոցի 1-ին դաս. 

համար, Եր., ՄԱՆՄԱՐ, 2019, 64 էջ:  

11. Սարգսյան Վ., Թորոսյան Կ., Գրիգորյան Ս., Խաչատրյան Հ., Մայրենի 2: 

Հանրակրթական դպրոցի 2-րդ դասարանի դասագիրք, Եր., ՄԱՆՄԱՐ, 2017, 

160 էջ:                                                                 

12. Սարգսյան Վ., Թորոսյան Կ., Խաչատրյան Հ., Ջիլավյան Ե., Մայրենի 3: 

Հանրակրթական դպրոցի 3-րդ դասարանի դասագիրք, Եր., ՄԱՆՄԱՐ, 2017, 

160 էջ:                                                                                                               

Հավելված 1. 

ՀԱՐՑԱԹԵՐԹԻԿ 

  Հարգելի՛ ուսուցիչ, <<Լեզվական տարրական գիտելիքների ուսումնասիրումը 

հետաքրքրաշարժ նյութերի միջոցով >> վերնագրով իմ հետազոտական  աշխատանքի 

հիմնախնդրի շրջանակում ինձ հետաքրքրում են մի շարք հարցեր: Ձեր 

պատասխաններով մեծապես կօգնեք` բացահայտելու տարրական դասարաններում 

մայրենիի լեզվական տարրական գիտելիքների յուրացման գործընթացում 

աշակերտների և Ձեր դժվարությունները, և այդ ուղղությամբ մեթոդական ցուցումներ 

մշակելու հարցում: Խնդրում ենք տրամադրել Ձեր ժամանակը և մասնակցել 

հարցմանը: 

1. Ո՞ր դասարանում եք դասավանդում.  

      առաջին                 երկրորդ                   երրորդ                 չորրորդ 

 

2. Մայրենիի դասագրքերում լեզվական նյութը վարժությունների հատկապես ո՞ր 

տեսակներով է ներկայացված: Նշե՛ք, խնդրում եմ, 1-5 հաջորդականությամբ (1` 

նվազագույն, 5` առավելագույն) ամենաշատ կիրառված տեսակները. 

ըստ հետապնդած նպատակների` 

      նախապատրաստական 

      մարզողական 

      վերլուծական 

      կիրառական  

      ստեղծագործական 

 

Ըստ ձևավորվող գիտելիքների ոլորտի (1-4 հաջորդականությամբ, 1` նվազագույն, 4` 

առավելագույն)`  

      հնչյունային 

      բառակազմական 

      ձևաբանական 

      շարահյուսական 

      ուղղագրական 

3. Նշե՛ք այն հիմնական դժվարությունները, որոնք առկա են լեզվական տարրական 

գիտելիքների ուսումնասիրման գործընթացում. 

ուսուցչի  դժվարություններ աշակերտի դժվարություններ 

  

  

  

  

 

4. Ի՞նչ միջոցներ եք կիրառում լեզվական տարրական գիտելիքների ուսումնասիրումը 

հետաքրքրաշարժ դարձնելու համար. 

         դիդակտիկ խաղեր 

         փոխգործուն մեթոդական հնարներ 

         էլեկտրոնային առաջադրանքներ և խաղեր 

         տեղեկատվական և հաղորդակցական տեխնոլոգիաներ 

         զննական միջոցներ 

         այլ պատասխան`______________________________________________________ 

  __________________________________________________________________________  

  

5. Նշե՛ք, խնդրեմ, Ձեր առաջարկությունները, որոնք կնպաստեն լեզվական 

տարրական գիտելիքների ուսումնասիրման գործընթացում սովորողների 

դժվարությունների հաղթահարմանը: 

_____________________________________________________________________________

_____________________________________________________________________________

_____________________________________________________________________________

_____________________________________________________________________ 

 

 

Շնորհակալություն աջակցության համար:   

Հավելված 2. 

     

. 

 

 

խմբերգ 

բալենի 

քաղաք 

անգետ 

բարձրակրունկ 

հարևանուհի 

սեղան 

անհաղթ 

գայլաձուկ 

բազկաթոռ 

մթություն 

տուն 

անթիվ 

օդանավ 

խաչքար 

խաղաղություն 

անփույթ 

թիթեռ 

գորգագործ 

յուղաներկ 

խմորեղեն 

անխելք 

ձուկ 

հնգանիշ 

խաղընկեր 


